
Маҳмуджон рАСУлМЕТОВ:

“Чехияга боришни фараз  ҳам қилмагандим!”
-- Европа қайси томонидан сизда шун-

чалик  чуқур таассурот қолдирди?

-- Менинг диққатимни жалб этгани бу --
уларнинг маданияти бўлди. Ҳеч бир инсонни
кўрмадимки, аҳлатни
йўлга ташлаётган. Аҳлат
ташлайдиган жойлар
қанча масофа олисда
бўлиши муҳим эмас. То
катта ёшдаги инсонлар-
дан  бошлаб, кичкина
болаларда ҳам бу ҳислат
яхши ривожланган.
Дўконлардаги сотувчи-
лар, қаҳвахонадагилар-
нинг  мижозларга нисба-
тан  муомаласини атама-
сак  ҳам бўлади. 

-- Бир савол: Ҳозир
хабарингиз бор,  кўпчилик она тилининг
обрўси паст,  дея  ҳавотирда. Битирувчи
синф ўқувчиси сифатида фикрингизни
тинглаб кўрайлик -- мактабингларда она
тили ва адабиёти фанининг ўқитилиш
сифати қандай?

-- Биз ЯМТ учун кўп вақт ажратамиз. Ўзбек
тили дарси вақтида ҳам тест топшириқларини
бажарамиз, сабаби,  тест  топширадиган бешта
фаннинг орасида она тили фани йўқ. Балки,
шунинг учундир,  ҳозир бошқа фанларга нисба-
тан она тилимизнинг обрўси паст.

-- ЯМТ ҳақида айтиб ўтдингиз.
Сизнингча, ҳар йили тушунмовчиликлар
билан ўтказилаётган ушбу синов керак-
ми?

-- Йўқ, унча яхши эмас-
у, лекин олий ўқув юртига
киришимиз учун ЯМТни
топширишимиз шарт.
Салбий томони 10 -11 -
синф ўқувчилари фақат,
бешта фанни яхши ўзлаш-
тиришади, бошқа фанларга
кўпроқ кўнгил бўлинмайди.
Тўғри, бу фанлар ЯМТда
керак, бироқ,  ўқувчи бу
билан чекланиб қолмасли-
ги лозим. Масалан, тиббиёт
соҳасига ўқишга борадиган
ўқувчилар биология фани-
нигина  ўқишади, афсуски,

олийгоҳда химия бу фан билан тенг ўқитилади. 

-- Орзуингиз нима?

-- Мен онамнинг орзусини амалга ошир-
моқчиман, яъни жарроҳ  бўламан, Европада
ўқийман, лекин, онам чет давлатга юборгиси
йўқ. 

-- Мазмунли суҳбатингиз учун раҳмат!
Келажакда нимаики орзу қилган бўлсан-
гиз, ижобат бўлаверсин!

-- Ташаккур! Мен Чехия давлатига боришни
ҳатто тушимда ҳам кўрмаганман. Эндиликда,
бепул Германияни, Чехияни саёҳат қилиб кели-
шимга имконият яратиб берган маан шу газета
таҳририяти, туман ўзбек маданият маркази ва
Олимжон Ирисметовдан миннатдорман.
Математика фани ўқитувчиларим: Дилфуза
Хўжахметова ва Комилжон Исоқжоновларга

алоҳида раҳматимни айтаман. Ёш авлодга илм
ўргатишда сабр - тоқат, омадлар ёр бўлсин.
Тилагим: Яратган Оллоҳ ишларингизнинг риво-
жини берсин. Биз ҳар доим “Жануб жарчилари”
билан биргамиз, уни севиб ўқиймиз!

Суҳбатдош: 
Эътибор АХМАДЖОНОВА. 

Суратлар  Маҳмуджоннинг шахсий
альбомида олинди. 

Бу йил муҳтарам
Элбошимиз Нурсултон
Абиш ўғли Назарбаевнинг
халқига йўллаган илк
Мактубига 15 йил тўлди. 

Элбошимиз 1997 йилнинг
16 октябрида “Барча қозоғи-
стонликларнинг гуллаб -
яшнаши, хавфсизлиги ва
аҳволининг ривожланиши”
номли Мактубида халқимизга
ҚРнинг 2030 йилгача бўлган
стратегиясини йўллаган эди.
Ана шу  стратегияга амал
қилган ҳолда ўтган 15 йил
мобайнида қилинган ишларга
сарҳисоб ясаш мақсадида ЖҚ
вилоят ҳокимлигида конфе-
ренция бўлиб ўтди.  Мазкур
бошқўшувда вилоят ҳокими
Асқар Мирзахметов, иштирок
этиб, илк баённомани ўзи
қилди. Шунингдек, республи-
камиз улкан ҳисса қўшган
дастур ҳақидаги мазмунли
йиғинда олий ўқув юртла-
рининг раҳбарлари, вилоят
фаоллари ҳамда  оммавий
ахборот воситаларидан
вакиллар иштирок этишди.
Музокарага чиққан бир
гуруҳ кишилар стратегия-
нинг мамлакатимиз ривожи-
даги роли ҳақида айтиб
ўтишди. 

Илхами Вурал,  Х. А.
Яссавий номидаги
Халқаро Қозоқ - Турк уни-
верситетининг ривожла-
ниш ва молиялаштириш
ишлари бўйича вице -
президенти, доцент, док-
тор:

--Қозоғистонда 130 дан

ортиқ миллат вакиллари тинч
ва тотув ҳаёт кечиришмоқда.
Давлатлараро  ҳамкорлик
алоқалари ҳам яхши йўлга
қўйилган. Бунга Қозоғистон
ва Туркия давлатлари ораси-
да мустаҳкам алоқани мисол
қилиб айтамиз. Алоҳида
айтиш керак-ки, ўтган йил-
лар билан солиштирганда
қозоқ элида ривожланиш
юқори даражада. Астана,
Алмати шаҳарларининг кўр-
камлиги ҳам ҚРнинг фахри-
дир. 

Берик Серик ўғли
ОСПАНОВ, ЖҚ вилояти
ҳокимининг биринчи
ўринбосари:

-- Мазкур стратегия мам-
лакатимизнинг ҳамма соҳала-
рининг  ўн беш карра тез
ривожланишига туртки

бўлди. Тиббиёт, ҳуқуқ - тар-
тибот, суд органларида катта
ўзгаришлар юз берди.
Йилдан - йилга мактабгача
таълим муассасалари, билим
даргоҳлари ва  тиббиёт ўрин-
ларининг сонлари ортмоқда.  

Шунингдек Б. Ўспанов

баённомасида “Айни
дастур бундан кейин ҳам
элимизни рақобатбардош
давлат сифатида ривож-
ланишида муҳим бўлиб

қолаверади”, дея таъкид-
лади.

Ҳа, албатта, халқаро
“Алаш” мукофотининг
совриндори, ёзувчи Мархабат
Байғут конференцияда стра-
тегиянинг 15 йиллигига
бағишлаб ёзган шеърида
тасвирлаганидек, насиб
қилса, 2030 йилда
Европадаги Бирлашган
Миллатлар ташкилотини
қозоғистонликлар бошқариш-
са, ажабмас. Осмонимиз
очиқ, юртимиз осойишта
бўлиб, миллатлараро ҳам-
жиҳатлик йўқолмаса, энг асо-
сийси -- Мустақил
Қозоғистонимизни доно сиё-
сати билан бошқариб келаёт-
ган Элбошимиз омон бўлса,
албатта, шу кунларга етажак-
миз. 

ЭъТИБОр. 

“Қозоғистон -- 2030 стратегик” дастурининг  
эл фаровонлигидаги аҳамияти қандай? 

Кутубхона  --
хазина

Қорамурт қишлоғидаги П. Убайдуллаев номли
37 - сонли  умумий ўрта мактаб кутубхоначиси
Соҳиба опа  Ҳайитметова изланувчан, болаларни
жону - дилидан севувчи устозлардан бири.
Барчани китоб билан таъминлаш, ўқитувчи ва
ўқувчилар билимини оширишда мактаб кутубхо-
начиларининг  роли катта. Бизнинг кутубхонада
доимо ўқувчилар гавжум.  Танаффус бўлиши
билан улар кутубхона томон ошиқишади. Соҳиба
опа тарбиявий аҳамияти бўлган тадбирларни  тез
- тез  ўтказиб туради. Тадбирларни давлат ва
ўзбек тилларида бирдек олиб боради. Айниқса,
қаҳрамонимиз томонидан уюштирилган
«Қазақстандықтардың  Ұлы Отан соғысына қаты-
суы» деб номланган адабий - тарихий кечага
туман  мактабларидан кўпгина  кутубхоначилар,
услубиятчилар қатнашишиб,  юқори  баҳо бериш-
ди. Китоб байрамига бағишланган «Оқығанның - -
көңілі жарық»,  устозлар кунига бағишланган
«Сизга рахмат, Сизга таъзим, азиз устоз - муал-
лим» деб номланган эрталиклари таҳсинга лойиқ
бўлди. Устозлар кунига бағишлаб ўтказилган
ушбу тадбирда  4 - «А», «Б»,  5 - «Б» ва  7 -  синф
ўқувчилари ўзларининг  ифодали шеър  ўқишла-
ри, саҳна кўриниши, қўшиқ ва рақслари билан
фаол қатнашдилар. 

Матбуотда  Соҳиба опанинг  мазмунли шеър ва
мақолалари  чоп этилиб туради. Ижодкор ўқувчи-
ларни атрофига тўплаб, уларга ёрдам беради. С.
Ҳайитметова ўзбек маданият маркази, туман таъ-
лим бўлими ва  мактаб маъмурияти томонидан
«Фахрий ёрлиқ»лар билан тақдирланган.

Оқила ва ширинсўз  Соҳиба опа Ҳайтметовани
барчамиз  хурмат қиламиз, унинг машаққатли,
аммо шарафли ишларига омадлар тилаб қоламиз.

Гулноза Нажиева,  П. Убайдуллаев номи-
даги 37 - сонли  умумий ўрта мактабнинг

қозоқ тили фани  ўқитувчиси.               

Қозоғистон -- 2030


